
QENDRIMI | MBRETIT ZOG NDAJ PUSHTIMIT TE
SHQIPERISE NGA ITALIA FASHISTE

Shqipéria ka gené vazhdimisht gendra e interesave italiane
né Ballkan. Pozicioni gjeostrategjik 1 Shqipérisé portés sé
Adriatikut, zinte njé vend té vecanté né planet italiane. Vendimet e
9 néntorit 1921, produkt i Konferencés sé Ambasadoréve né Paris,
I njohu de facto interesat italiane né Shqipéri. Ky vendim do té
pérbénte bazén e pretendimeve ku do té mbéshtetej politika
italiane ndaj Shqipérisé né periudhén midis dy Luftérave’. Trysnia
e vazhdueshme italiane ndaj shtetit shqiptar, té dobét
ekonomikisht e té pagéndrueshém politikisht do té pérshkallézohej
pérheré dhe mé tepér.

Vitet ’30, veganérisht gjysma e dyté e tij, déshmoi njé
agresivitet né rritje té dy shteteve diktatoriale né Evropé:

1 N& vitet *20 e 30 geveria italiane u 1ékund midis njé politike qé synonte ta bénte
Shqipériné nj€ shtet solid pér t’i shérbyer si njé mur mbrojtés ndaj skllavéve e
grekéve té cilét i konsideronte armig, ta kish si aleate né rast konflikti né Ballkan,
ta bénte njé protektorat italian ose njé shtojcé té territorit kombétar me ané té
formulés sé bashkimit kombétar. Né kété kuadér u vijézuan synimet politike dhe
ekonomike. Ilir Ushtelenca, Diplomacia e Mbretit Zog I-ré, Tirané:1995, f.1

Gjermanisé dhe lItalisé. Politikés agresive té diktaturave, shtetet e
tjera evropiane: Britania e Madhe, por edhe Franca, iu pérgjigjén
me njé politiké pajtimi “Appeasement” né emér té ruajtjes sé
ekuilibrit t¢ forcave dhe pages botérore. Né vitin 1935, Italia
pushtoi Abisininé (Etiopisé), pa pasur ndonjé sanksion serioz nga
Lidhja e Kombeve. Ndérkohé, pas bashkimit (anshlusit) té
Gjermanisé me Austriné né vitin 1938, Britania e Madhe
nénshkroi Marréveshjen e Mynihut (shtator 1938), e cila i lejoi
Gjermanisé né mars 1939 marrjen e Sudeteve né Cekosllovaki?.

Né kété situaté ndérkombétare u pérgatit pushtimi italian i
Shqipérisé. Projekti ishte njé iniciativé personale e Ministrit té
Jashtém té Italisé, kontit Galeaco Ciano (Galeazzo Ciano). Pas
vizités sé tij té paré né Tirané, mé 1937, ai i paraqiti Benito
Musolinit njé projekt pér aneksimin e Shqipérisé. Sipas kétij
projekti, Italia do t’i jepte ndihma ekonomike Shqipérisé; u
pérshpejtuan ndihmat pér pérfundimin e objekteve ushtarake né
Veri e Jug® dhe u hartua njé listé pér ndértimin e objekteve té reja
strategjike né Karaburun té Vlorés, Tepelené, Porto-Palermo,
Durrés etj”.

% Né njé kohé kur demokracité peréndimore, Britania e Madhe e Franca u bénin
léshime fugive fashiste me shpresén se ato do té frenonin orekset pér ekspansion té
métejshém territorial, Gjermania dhe Italia u inkurajuan edhe mé tepér né
ndérmarrjen e veprimeve agresive. Mé 15 mars 1939 kur ushtria gjermane pushtoi
Cekosllovaking, situata evropiane u komplikua shumé. Kjo situaté u reflektua edhe
né Ballkan dhe né Mesdhe. Ndér dy fugité e Boshtit, Italia ishte mé e interesuar pér
pozitén e saj strategjike né kéto dy rajone. Né planet e Musolinit Shqipéria ishte
njé piképamje e réndésishme pér zotérimin e ploté Adriatikut e pér ekspansion né
Ballkan. Pérparimi i shpejté gjerman né Evropén Qendrore e shgetésoi Romén
sepse ende nuk kishte né fillim té vitit 1939 njé marréveshje té garté e té shkruar
midis dy vendeve pér bashképunim e ndarje té sferave té influencés. Paskal Milo,
Politika e Jashtme e Shqipérisé I, Tirané: Toena, 2013, f. 890

® Historia e Popullit Shqiptar, Véll. 111, Akademia e Shkencave e Shqipérisé,
Tirané: Toena, 2007, f. 355.

*Po aty, f. 355

Né maj 1938, njé muaj pasi kishte gené déshmitar né
dasmén e Mbretit Zog, Ciano i paraqgiti Musolinit njé plan mé té
detajuar pér pushtimin e Shqipérisé. Né té pérfshiheshin disa masa
si: dobésimi i ushtrisé shqiptare; rekrutimi me ané té korrupsionit i
njé numri té madh zyrtarésh shqiptaré gé do té punonin pro
interesave italiane né Shqipéri; eliminimi fizik i Mbretit Zog>;
provokimi i njé€ kryengritje t€ pérgjithshme né€ vend, gjé qé do t’i
jepte mundési ltalisé t& ndérhynte pér rivendosjen e rendit®. Ky
projekt i kontit Ciano u miratua pérfundimisht nga Musolini mé 8
janar 1939’. Pér ta zbatuar projektin né Shqipéri u dérgua
Xhiovani Xhiro (Giovanni Giro)®, njé nga krerét e Partisé Fashiste
té Italisé.

Planet pér pushtimin e Shqgipérisé u mésuan nga Mbreti
Zog né mes té shkurtit té vitit 1939. Duke kuptuar planet e Italisé,
Mbreti Zog u vendos para njé dileme pér géndrimin gé duhet té
mbante. Pérgatitja e hapur pér t’u béré géndresé italianéve, mund
t’u siguronte atyre justifikimin pér njé ndérhyrje té armatosur né
Shqipéri®. Ky shgetésim duket garté né takimin gé u zhvillua mé
14 shkurt 1939, kur Mbreti mblodhi né Pallatin e tij: kryeministrin
Koco Kote, ministrin e Punéve té Brendshme, Musa Jukén,

® Arben Puto, Shqipéria Politike 1912-1939, Tirané: Toena, 2009, f. 616, 617, 618
® Brend J. Ficher, Mbreti Zog dhe pérpjekja e tij pér stabilitet né Shqipéri, Tirané:
Cabej, 2004, f. 279-280.

"Historia e Popullit Shqiptar V&II. 111...., f. 356

8 Xhovani Xhiro zyrtar fashist italian i cili u dérgua né Shqipéri pér té organizuar
rininé shqiptare sipas modelit fashist. Do té shtohej numri i shqiptaréve nén
pagesén italiane dhe njerézit mé té réndésishém, vecanérisht bajraktarét e kryetarét
e fiseve, do té béheshin pér vete mbi “njé bazé personale nén shenjén e interesit té
ndérsjellé, me premtime dhe korruptim. Rreth gershorit 1939, Giro raportonte se
kishte vendosur nén kontrollin e tij njé pjesé t¢ miré té elementéve vendas. Ai
shtonte se opinion publik po fryhej gjithnjé e mé shumé kundér Zogut dhe se
ndérhyrja italiane né rastin e njé trazire nuk do té haste kurrfaré kundérshtimi.
Bernd J. Ficher, Shqipéria gjaté Luftés 1939-1945, Tirané: Cabej, 2004, f. 37, 38,
39 si dhe Muharrem Dezhgiu, Shqipéria nén Pushtimin Italian (1939-1943),
Tirané: Mésonjétorja, 2005, f. 28

% Ky géndrim Mbreti Zog i referohej Paktit t& Dyté té Tiranés, 22 néntor 1927.

komandantin e Mbrojtjes Kombétare, gjeneral Xhemal Aranitin,
komandantin e Gardés Mbretérore, Hysen Selmanin, komandantin
e Xhandarmérisé, kolonel Shefki Shatkun. Kétyre Mbreti ju tha:
“Si¢ po e shihni punét me Italin€ po vené nga prishja, megjithése
shpresat pér ndregje jané té médha. Por, sidoqofté, uné kam
vendosur té mos pranoj asgjé qé do té cenojé sovranitetin dhe
ndershmériné e kombit shqgiptar edhe nése Italia ka pér té ngulur
kémbé me pérdhuné d.m.th. duke na shpallur lufté. Dhe kjo éshté
e mundur, pasi fashizmi do té pérfitojé pér shkak se shtetet
demokratike té Peréndimit: Britania e Madhe dhe Franca nuk jané
té gatshme pér Lufté. Pra géllimi im éshté ky: me u pérgatit pér
cdo eventualitet, por pa i dhéné rast ankimi ltalisé, d.m.th. gé
Shqipéria t& mos quhet, as shkaktare lufte, as prishése traktatesh,
mbasi né fakt bota mbaré e di se nuk mundemi té nxitim pér lufté
njé shtet t¢ madh e, sidomos, kur nuk kemi pérkrahje prej
askujt™’?.

Sic duket edhe nga kéto fjalé Mbreti Zog ishte i shgetésuar.
Né kéto kushte ai i kushtoi réndési dy detyrave kryesore: E para:
té ruhej getésia dhe rendi publik né té gjitha krahinat e vendit**. E

0 Hysen Selmanaj, Nga notimet e Zogut | Mbretit t¢ Shqiptaréve, Tirané:
Kristalina-KH, 2008, f. 291

1 Sjtuata e ngarkuar ndérkombétare né até kohé pati reflektimin e saj edhe né
zhvillimet e brendshme. Megjithé porosiné e Mbretit dhe impenjimin e geverisé sé
Tij né muajin janar-shkurt kemi zhvillimin e e disa ngjarjeve. Me porosi té veté
Mobretit Zog u ngrit njé trup gjykues, i cili do té drejtonte Gjyqin e Posa¢cém pér
Faje Politike. Pak dité mé paré organet e Ministrisé sé Brendshme kishin arrestuar
73 veta. Gjyqi i bujshém filloi mé 4 shkurt 1939 dhe vazhdoi pér 5 dité né
ndértesén e Bashkisé, né gendér té Tiranés. Akuza kundér tyre ishte se né
bashképunim me njéri-tjetrin kané pérhapur né tokén e Mbretérisé me gojé dhe me
shkrim, teorira dhe idera komuniste né kundérshtim té hapur me rendin shognuer
dhe ekonomik qgé éshté né fugi. Pasi konsumoi me ngut té pesé ditét, gjyqi kundér
té 73 pérfundoi mé 9 shkurt 1939. Gjykata me vendimin e saj, pasditen e 11
shkurtit 1939, theksoi se faji i kryer nga 12 prej té akuzuarve “ pérmbledh
ekstremet juridike t& nenit | té ligjés daté 30 prill 1937 mbi faje kundra rregullit
shogéror dhe ekonomik™. Pér grupin tjetér t& t€ akuzuarve vendimi gjygésor ngulte
kémbé se “veprimi i tyre éshté kufizuar né njé bisedim t€ thjeshté”. Pérfundimisht

dyta: té hartohej njé plan masash pér t’u pérgatitur pér t’i rezistuar
pushtimit. Lidhur me kéto dy céshtje Mbreti urdhéroi Ministrin e
Punéve té Brendshme té thérrasé té gjithé prefektét dhe t’i
késhillojé gé duhet té kené njé kujdes té posacém kéto dité pér
sigurimin e gQetésisé sé vendit dhe né bashképunim me
Komandantin e Xhandarmérisé té mobilizoheshin dhe té
pérgatiteshin pér lufté. Gjithashtu, ai i dha urdhér Komandés sé
Mbrojtjes Kombétare gé té bénte njé mobilizim té pjesshém, dhe
té furnizonte me armé e mjete té tjera ushtarake xhandarméring,
por g€ t& gjitha kéto duheshin béré né fshehtési, “pa i kuptuar
organizatorét italiané té ushtrisé, e duhet té keté si bazé kryesore
mosdukjen e asnjé veprimtarie qé té pezmatojé veprimet
diplomatike, gé po pérpigemi pér té evituar kéto errésira qé na
thurén™'?. Gjithashtu, u arrestuan disa shqiptaré té cilét
dyshoheshin se po ndihmonin italianét né planet e tyre.

Né fushén e politikés sé jashtme Mbreti u mundua té
mbronte liriné e vendit ndaj ndérhyrjeve gjithnjé e mé té médha té
Musolinit né jetén shqiptare. Ai filloi té bénte disa Iévizje té cilat
flisnin pér njé politiké realiste ndaj shteteve evropiane. Filloi njé
politiké afrimi me Poloniné dhe Hungariné. Kryediplomati polak
gé mbulonte Shqipériné, por gé deri né até kohé seliné e kishte né
Athing, u vendos né Tirané. Rauf Fico, ministri shqiptar i
akredituar né Beograd, u transferua né Gjermani e Hungari me seli

gjyqi i bujshém antikomunist pér t€ 73-ve té burgosurit dha gjithsej 102 vite.
Ndéshkimi maksimal ge 10 vjet dhe kété masé té réndé e pésuan vetém 4 persona.
Mes té dénuarve té tjeré 7 gené me 6 vite, 4 me katér vite, 5 me tre vite, 18 me nga
njé vit. Té tjerét u burgosén me muaj, nga 6 né 2 dhe 1. Mes té arestuarve ndodhej
dhe Qemal Stafa, i cili né gjyqgin e t& 73-ve e shpalli veten publikisht se ishte
komunist. Kur pritej t& dérgohej né burgun e vjetér té Tiranés, midis bisedés sé
zakonshme Qemal Stafa u pyet nga dikush “po sikur Italia fashiste té€ sulmojé
Shqipériné, ne ¢faré géndrimi do mbajmé?”. Ai u shpreh saktésisht: “Ne duhet té
rezistojmé, késhtu té pakét si jemi dhe né rast se Zogu do té rezistojé kundér
fashistéve, ne do té bashkohemi me t€”. Gazeta Shqiptare, 5 shkurt 1939, f. 1;
Gazeta Shtypi, 12 shkurt 1939, f.1

2 4. Selmani, Nga notimet e Zogut I..., f. 292, 293

né Berlin. Mbreti Zog, duke dérguar si pérfagésues té tij né Berlin
z. Rauf Fico, synonte té siguronte njé post vrojtimi té sigurt né
Evropén Qendrore gé po shndérrohej né teatrin e operacioneve gé
po paraprinin shpérthimin e Luftés sé Dyté Botérore, pér té ditur
se ¢’mund t€ b&hej me Shqipérin€. Mé 21 néntor 1938, z. Rauf
Fico i paragqiti Hitlerit letra-kredencialet né Berchteygarden®®. Mé
21 dhjetor u shkémbyen né Tirané nota ndérgeveritare, né realitet
traktatet gé u njihnin paléve reciprokisht té drejtén e kombit mé té
favorizuar né fushén e tregtisé sé jashtme, megjithése, si Shqipéria
ashtu dhe Gjermania, ishin t€ bindura se s’do té arrihej asgjé
serioze nga cka ish nénshkruar®®. Gjaté muajit shkurt 1939,
kujdesi i Mbretit Zog u pérgendrua edhe né zbutjen e Italisé.
Adjutanti i Mbretit Zog u dérgua né Itali pér té zhvilluar bisedime
me Benito Musolinin. Italisé iu propozua njé traktat ushtarak, por
ky propozim u hodh poshté nga kjo e fundit*>.

Mé 23 mars, ditén gé italianét morén miratimin e Hitlerit
pér pushtimin e Shqipérisé, Ciano (Ministri i Jashtém) dhe
Musolini hodhén né letér njé projekt-traktat i cili iu paragit Zogut
né datén 25 mars 1939.° Projekt-traktati ishte né fakt njé
ultimatum ndaj geverisé shqgiptare dhe parashikonte de facto
pushtimin e Shqipérisé nga lItalia fashiste, u hodh poshté nga
Mbreti Zog. Mbreti kémbénguli duke i argumentuar geverisé sé
Romés se kushtet e parashtruara prej saj ishin tepér té rénda dhe se
vendosja e trupave italiane né vend, né kushte pageje, nuk
pérputhej me sovranitetin e vendit. Vendosja e trupave ushtarake
italiane, sipas marréveshjeve té deriatéhershme, mund té ndodhte
vetém né kushtet e luftés, por edhe né kété rast ajo duhej té
legalizohej nga njé konventé ushtarake.!” Mbreti Zog ishte i

13, Ushtelenca, Diplomacia e Mbretit Zogu I-ré, f. 308.

¥ Po aty, f. 309.

5 po aty, f. 326.

16 Arkivi i Ministrisé sé& Punéve té Jashtme (mé tej: AMPJ), V. 139, D. 65, fl. 11,
Projekt-traktati italian paragitur geverisé shqgiptare mé 29 mars 1939.

" Historia e Popullit Shqiptar..., V&II. 11, . 392.



Qéndrimi i Mbretit Zog ndaj pushtimit t& Shqipérisé nga Italia fashiste 255

ndérgjegjshém se pranimi i projekt-traktatit do té thoshte humbje e
sovranitetit té shtetit shqgiptar e, bashké me té, edhe i pushtetit té
tij. Qéndrimin e tij Zogu ua béri té ditur dhe pérfagésuesve
diplomatikeé té vendosur né Tirané.'®

Né Romeé ishin pérgatitur té vepronin. Pér Cianon “makina
ishte véné né lévizje dhe nuk mund té ndalej mé&”."® Duke vonuar
disa dité pérgjigjen, Zogu synonte té fitonte kohé pér gjetjen e njé
zgjidhje mé té favorshme pér té. Kété gjé ai ua béri té ditur si
Fugive té Médha, ashtu edhe vendeve fqinjé ballkaniké. Né njé
letér drejtuar vendeve fqinj€ thuhet se “Populli shqiptar i bashkuar
rreth Mbretit t€ tij, nuk punonte pér gjé tjetér vecse pér t’u
zhvilluar dhe pér té fituar kohén e humbur nga skllavéria. Italianét
nuk vijné né Shqipéri sepse u kércénohet ndonjé nga interesat e
tyre, vijné kétu gé té kalojné pérpara drejt Ballkanit. Né kété cast
kritik dhe tragjedik shpirti shqgiptar po ju drejtohet vecanérisht
juve o grekér”. 2°

Por, fatkegésisht, thirrjet e tij takuan heshtjen si té& Fugive
té Médha, ashtu dhe té shteteve ballkanike. Kryeministri britanik
Chamberlain deklaronte se geveria e tij nuk kishte interesa té
drejtpérdrejta né Shqipéri, por vetém njé interes té pérgjithshém,
atd t& ruajtjes sé pages né rajon e mé gjeré.?! Pér kété Foreign
Office mbéshtetej né Marréveshjen e vitit 1938, Q& ishte
nénshkruar midis Britanisé sé Madhe dhe Italisé pér ruajtjen e
status quo-sé né Mesdhe. Nga ana tjetér, Gjermania dukej se ishte
e gatshme té mbéshteste Musolinin né aventurén shqiptare té tij.
Mé 4 prill 1939, Rauf Fico, pasi ishte konsultuar me diplomaté té

'8 Documents on British Foreign Policy (mé tej: DBFP), Third Series, Vol. 5, Doc.
Nr. 434/673 — 262, f. 172.

9°P. Milo, Politika e Jashtme..., f. 894.

% AMPJ, V. 1939, D. 64, fl. 1, Deklaraté e Ministrisé s& Punéve t& Jashtme,
drejtuar vendeve fginjé ballkaniké.

2L A, Puto, Shgipéria Politike..., f. 936, si dhe P. Milo, Politika e Jashtme e
Shqipérisé..., f. 869.



256 Ph.D. Kandidate Etleva Goxhaj

lart€ gjermang, i raportonte Mbretit Zog nga Berlini se “né rast té
njé debarkimi italian, geveria gjermane ka me pérkrahé Italing”.

Ndonése né fshehtési Mbreti Shqiptar Zog, po pérpigej té
fitonte mbéshtetje ndérkombétare, ai nuk mendoi ta ndante me
veté shqiptarét rrezikun gé i kanosej vendit. Edhe né ditét e para té
prillit, zyrtarét e larté shqiptaré refuzonin té pranonin se situata
ishte serioze. Shumica e anétaréve té geverisé shpreheshin me
ndershméri, pasi Zogu e drejtonte veté shumicén e kétyre
negociatave dhe nuk i kishte véné né dijeni, edhe njé pjesé té
anétaréve té kabinetit geveritar. Madje, ministri shqiptar i Punéve
té Jashtme nuk e pranonte se midis Italisé dhe Shqipérisé kishin
lindur probleme serioze, ose qé Shqipéria kércénohej prej Italisé.?

Ndérkohé gé Zogu ishte né pérpjekjet e tij té brendshme
dhe té jashtme pér té shmangur pushtimin e vendit, italianét
vendosén té vepronin njékohésisht né dy drejtime: pérfundimin e
pérgatitjeve ushtarake pér pushtim dhe vazhdimin e presionit
diplomatik pér ta detyruar Mbretin shqiptar té pranonte skemén
italiane té projekt-traktatit.?* Duke paré hezitimin e Zogut, Ciano
porositi Jakomonin, qé t’1 béheshin Zogut disa propozime té€ reja,
mé té moderuara, té cilat t& ishin mé té pranueshme pér té ruajtur,
sipas autorit Muharrem Dezhgiu, “nderin e mbretit shqiptar”.> Né
Traktatin e ri t& 2 prillit 1939 propozimet pérgendroheshin né 4
pika: 1. Kontrollin nga Italia té té gjithé porteve,
komunikacioneve, rrugéve dhe aerodromeve né rast se kércénohej
pavarésia e Shqipérisé; 2. Té dérgohej njé késhilltar Italian né ¢cdo
ministri shqgiptare, i cili, pavarésisht nga emérimi si pérfagésues té
ishte n€ rangun e njé zévendésministri shqiptar; 3. T u njiheshin
qytetaréve italiané né Shqipéri té drejtat qytetare dhe politike,

2 AMPJ, V. 1939, D. 44, fl. 1, Telegram i R. Ficos pér Ministriné e Punéve té
Jashtme, dt. 4 prill 1939.

2B, J. Fisher, Shqipéria gjaté lufiés..., . 44.

P, Milo, Politika e Jashtme..., f. 894.

% M. Dezhgiu, Shgipéria nén pushtimin italian..., fg. 35.

njésoj si shqiptaréve; 4. Té ngrihej niveli i pérfagésimit té legatave
né Tirané e né Romé né rangun e ambasadave.?®

Sé bashku me dorézimin e propozimeve, Zogut iu bé e
qarté edhe serioziteti i tyre. Nése Zogu do té refuzonte sérish, né
datén 6 prill né mbrémje do té shpérthenin trazira té atilla qé do té
bénin té nevojshme ndérhyrjen e menjéhershme italiane. Pas
késaj, Zogu e ndjeu se rreziku ishte tashmé i sigurt, i afért dhe
céshtje orésh. | ndodhur pérballé késaj situate, Zogu pérpunoi njé
séré kundérpropozimesh, né té cilat pranonte disa kérkesa té
mundshme t& ultimatumit italian.?” Ai pranoi vetém ato kérkesa qé
nuk cenonin pavarésiné dhe integritetin e Shqipérisé?® dhe né njé
faré ményré dhe integritetin e tij personal.

Kundérpropozimet shqgiptare iu paragitén pasditen e 6
prillit 1939 Jakomonit, ministrit italian né Shqipéri, té cilit iu bé
gjithashtu e ditur se zbarkimi i trupave italiane do té konsiderohej
nga oeveria shgiptare si njé sulm i armatosur.”® Kéto
kundérpropozime u injoruan nga ana e ltalisé fashiste. Jakomoni e
hodhi poshté kérkesén e Zogut duke i 1éné 24 oré kohé pér té
reflektuar dhe vendosi orén 12 té datés 6 prill si afatin e fundit pér
té pranuar ultimatumin.®® Tani mbetej vetém njé detyré pér
geveriné italiane, t& gjendej nj& ményré pér té pérligjur aktin e
pushtimit té Shqipérisé né arenén ndérkombétare.

Italia kishte vite qé punonte pér ta shndérruar Shqipériné
né koloni té saj. Shqipérisé iu premtua ndihmé gé mé 1913 kur

%6 Historia e Popullit Shqiptar... V&II. 11, fq. 362.

27 AMPJ, V. 1939, D. 65, fl. 13-14, Projekt i modifikuar pér lidhjen e njé traktati
midis Shqipérisé dhe Italisé.

%8 AMPJ, V. 1939, D. 44, fl. 163, Telegram qarkore pér legatat si dhe konsullatat
né Berlin, Sofje, Paris, Londér, Athing, Romé, Ankara, Beograd, Vjené, Korfuz,
Janing, Selanik, Bari, Gjenev€, Shkup, Stamboll, ku thuhet: “Porositeni pér té
pérgénjeshtruar ¢do lajm gé bén fjalé mbi ndonjé té pretenduar protektorat mbi
Shqipériné dhe mbi ndonjé kondité t€ papranueshme pér sovranitetin dhe
integritetin e vendit toné”.

 Francesko Jakomoni, Politika e Italisé né Shqipéri, Tirané: 55, 2005, f. 109.

%0, Ushtelenca, Diplomacia e Mbretit.., f. 323.

Fugité e Meédha njohén shtetin shqiptar, ndihma té cilat nuk
erdhén kurré. Kancelarité evropiane shpreheshin garté, qé
Shqipérisé s€ dob&ét mund t’1 ofronin hua financiare vetém shtete
qé Kkishin interesa té drejtpérdrejta politike né até vend. Né kété
pozicion do té ishte vetém Italia dhe interesat e saj. Ajo nénshkroi
me geveriné shgiptare akte té ndryshme politike dhe ekonomike,
derisa e detyroi geveriné shqiptare gé politika e saj e jashtme té
ishte njédimensionale, e orientuar vetém nga bashképunimi me
Italiné né té gjitha fushat dhe njohja e interesave italiane né
Shqipéri. Pérfundimi ge i pashmangshém: humbja e pavarésisé sé
Shqipérisé, duke u béré pjesé e perandorisé koloniale italiane.*

Pérballé késaj situate kércénuese shqiptarét shfagén
gatishmériné pér té mbrojtur atdheun e tyre. Né vend u Kkrijua njé
situaté pasigurie. Megjithése Zogu dhe geveria e tij u munduan ta
mbanin krizén e marrédhénieve me Italiné brenda kanaleve
zyrtare, pér opinionin e gjeré pérkegésimi i marrédhénieve me
Italiné ishte i dukshém. Zogu u ndodh né dilemén mé té madhe té
jetés sé tij, té luftonte apo té dorézohej. Nuk béri as njérén e as
tjetrén.> Shpresoi dhe u pérpoq té gjente kompromisin me
Musolinin, i bindur se nuk kishte rrugé tjetér.

Nga data 1 prill deri né datén 6 prill u organizuan
demonstrata antiitaliane ku iu kérkua geverisé shqiptare armé pér
té rezistuar. Forca vullnetare shfaqén gatishmériné pér t’i béré
ballé agresionit. Demonstrata patriotike u organizuan nga njeréz té
thjeshté, por vecanérisht binin né sy té rinj dhe studenté.®* Ata
ndogén performancén e njé loje patriotike.*® Demonstruesit prisnin
urdhérin e Mbretit pér mobilizim té pérgjithshém. Né datén 6 prill

3L A. Puto, Shqipéria Politike.., f. 633.

%2p_ Milo, Politika e Jashtme..., . 895.

% Herman Berstein, Hugh G. Grant, Dy diplomaté amerikané pér Mbretin Zog,
Tirané: Dardania, 1994, f. 70.

% Tajar Zavalani, Historia e Shqipérisé, Pjesa e Dyté (1878-1965), Botimi i Paré,
Londér, 1966, f. 226-227, 229.

% DBFP, Third Series, Vol. 5, Doc. 2285/1335 -90.



Qéndrimi i Mbretit Zog ndaj pushtimit t& Shqipérisé nga Italia fashiste 259

1939, ish-kryeministri Mehdi Frashéri me ané té Radio Tiranés iu
drejtua demonstruesve me thirrjen gé té bashkoheshin me forcat
ushtarake qeveritare si vullnetaré. Demonstratat ishin gartazi
antiitaliane.®® Njé grup prej demonstruesve arriti té siguronte edhe
njé takim me Mbretin, i cili i pércolli duke i siguruar se ishte ende
né negociata, por, do té thirreshin gé té nesérmen nén armé, nése
do té ishte nevoja. Zogu siguronte se né rast sulmi, ai do té
rezistonte, por pér momentin bénte thirrje pér getési sepse
“negociatat vazhdonin”. Mesa duket gjaté gjithé kohés geveria dhe
veté Mbreti Zog kané gené té dyzuar né lidhje me géndrimin gé
duhej té mbanin ndaj Italisé. Realisht ¢cdo gjé mbetej hermetike
brenda pallatit mbretéror. Kété ide e pérforcon edhe ministri
britanik né Tirané&, Sir A. Ryan né njé opinion gé ai ia pércjell
Foreign Office né datén 4 prill. Né té thuhet se ai ishte takuar me
“gjashté kolegé t€ huaj pa pérfshiré italiané apo gjermané. Té&
gjithé e kishin té véshtiré né marrjen e informacionit mbi gjendjen
(faktet) reale, nga qeveria shqiptare”.%’

Po né mbrémjen e 6 prillit Zogu thirri né pallat geveriné
dhe disa deputeté. Té gjithé sé bashku i hodhén poshté
ultimatumet e Italisé dhe i béné thirrje Musolinit té€ hynte né
bisedime me geveriné shqiptare. Por kryeministri fashist Italian
dha urdhér pér pushtimin e Shqipérisé, urdhér gé filloi té zbatohej
né orén 5.30 té datés 7 prill. Pushtimi i Shqipérisé ishte akti final i
njé historie té parashkruar. Zogu i humbi pérfundimisht shpresat
né datén 6 prill. Né datén 8 prill ai u largua nga Shqipéria. Né
pasditen e datés 8 prill, Zogu kaloi kufirin pér né Greqi. Ai e béri
zgjedhjen e tij. Ky largim e nxori até pérfundimisht nga jeta aktive
politike e shtetit shqiptar.

Largimi i Ahmet Zogut nga Shqipéria, krijoi njé vakuum
institucional. Shteti shqiptar nuk ekzistonte mé, por legjitimiteti i
tij ndérkombétar nuk mund té mohohej. Megjithése populli luftoi

% DBFP, Third Series, Vol. 5, Doc. 2332/1335 -90.

s€ bashku me ushtarakét atdhetaré pér t’i béré ballé pushtimit,
duke regjistruar edhe déshmorét e paré té rezistencés kundér
italiane, Shqipéria u pushtua relativisht lehté. Kjo lloj situate
tregoi se vendi ishte i papérgatitur pér lufté, pa masa serioze pér
njé géndresé mbrojtése, dhe pa njé udhéhegje ushtarake. Ushtria
kombétare ishte shkérmoqur.®® Kjo déshmonte edhe pér njé
politiké jo largpamése té Mbretit Zog dhe shénon njé pérfundim jo
té lavdishém té pushtetit té tij.

Né ligjérimin e sotém shkencor, por dhe publik, mendimet
pér largimin e Mbretit Zog jané té ndryshém. Veté Mbreti Zog
nuk ka folur asnjéheré publikisht pér kété moment té jetés sé tij.
Ai nuk e ka pérligjur kété veprim té tij. Mbéshtetés t¢ monarkisé
jané mé aktivé pér ta pérligjur largimin e Mbretit, me argumentet
se Shqipéria e vogél dhe e pafuqishme nuk mund t’i rezistonte njé
fugie té madhe, si¢ ishte Italia. Késhtu, mos rezistenca i kurseu
shqiptaréve jeté njerézish.

Largimi i Mbretit ishte njé akt i papélgyer pér shumékénd,
sepse braktisja e vendit dhe mosorganizimi i njé géndrese té
armatosur konsiderohej pérgjegjési madhore e tij. Koha dhe
ményra se si Zogu u largua nga Shqipéria ka mbetur njé nga
ngjarjet mé té erréta té historisé sé tij. Ai braktisi shqiptarét dhe
vendin e tij né njé nga momentet mé té rénda té historisé sé vendit.
Arsyeja shtetérore, por edhe morale kérkonin gé ai té géndronte né
krye té detyrés, té organizonte rezistencé kundér pushtuesve,
pavarésisht sesa do té zgjaste kjo rezistencé.

Shumé  zhvillime e pasoja t¢ mévonshme jané
konsekuencé e kétij géndrimi té 8 prillit 1939.

% M. Dezhgiu, Shqipéria nén pushtimin italian..., f. 49-51.



